
Mikudagur 7. september 2011 ·  Nr. 103mikudagsblaðið Dagsins redaktørur: Eirikur Lindenskov

Stovnaður: 1927 
Ábyrgdarblaðstjóri: Eirikur Lindenskov
eirikur@sosialurin.fo
Útgevari: Sp/f Sosialurin

Uppseting: Sosialurin
Prent: Prentmiðstøðin
Avgreiðsla: mán - frí
kl. 08.00 - 16.00

Marknaðardeild
lysing@sosialurin.fo

Tórshavn Tórsgøta 1, Postboks 76, 100 Tórshavn
tel. 341800, fax 341801, post@sosialurin.fo

Norðoyggjar Nólsoyar Pálsgøta 1, 700 Klaksvík
tel. 458686 fax 458687, klaksvik@sosialurin.fo

Suðuroy tel. 375364, fax 375464, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Tel. 341800
www.sosialurin.fo

Oddagrein

Edmund Joensen, fólkatings­
maður, skýtur við skørpum 
eftir tíðindafólkum, sum nýta 
»týpiskt fullveldissjónarmið« 
ímóti honum – nú hann finst 
at fólkunum í »Polimetri­
num« í Kringvarpinum, har 
fólk frá Sosialinum, Dimm­
alætting og Kringvarpinum 
meta um, hvussu politisku 
umboðini klára seg í fram­
løgusendingunum, sum eru 
í Kringvarpinum.

Har var í gjár tosað um av­
rikini hjá Edmundi Joensen 
– hetta at fáa pengar úr Dan­
mark til Føroya.

Edmund Joesen sigur í 
lesarabrævi í dag, at: 

»Eirikur Lindenskov, Johan 

Mortensen og Sveinur Trónd­
arson royna seg í hesum døg­
um sum politiskir smaks­
dómarar í Kringvarpinum í 
sambandi við Fólkatingsvalið. 
Teir tríggir vóru í tíðindasend­
ing í kvøld (týskvøld) samdir 
um, at Edmund Joensen er 
okkurt slag av »jólamanni«, 
sum »sýgur« pengar úr donsk­
um kassum og dregur teir 
heim til Føroya at býta út. 
Hetta er eitt typiskt sjálvstýr­
is- ella fullveldissjónarmið. 
Eg eri púra ósamdur við hes­
ar politisku smaksdómarar.« 

Edmund Joensen vísir á, at 
»hetta gera tey í øðrum lond­
um fyri at fasthalda ung í 
landinum. Endamálið er som­

uleiðis at fast­
halda og skapa 
nýggj vinnulig 
a r b e i ð s p l á s s . 
Soleiðis verð­
ur arbeitt aðra­
staðni fyri at 
skapa fólka­
vøkstur og bú­
skaparvøkstur, 
sum vit eisini 
hava so nógv 
brúk fyri í Før­
oyum. Hetta eiga 
vit eisini at gera. 
Hetta ljóðar alt 
so skilagott. 

Men er tað nú orsøkin til, at 
vit velja tvey umboð í danska 
Fólkatingið? Átti tað ikki 
at verið eitt hægri politiskt 
endamál, enn at ein breyð­
politikari kann seta mál fyri 
mál á sín avrikslista og brúka 
tað til at verða valdur aftur 
– sum vælgøddur breyðpoli­
tikari?

– Kanska vit skuldu limað 
okkum inn í ES gjøgnum 
Danmark – og fingið sum 
Grønland fekk – eitt umboð í 
ES-parlamentið. Hvat kundu 
vit ikki drigið heim av jóla­
gávum hagani?

Men Edmund! Skjót bara 
allar journalistarnar – í øll­
um førum um teir eru full­
veldismenn!

Nú bert vika er eftir til fólkatingsval­
ið tykist spenningur økjast um, hvør 
skal stýra Danmark næstu árini, tey 
reyðu ella tey bláu. Allar kanning­
ar hava víst sannførandi meiriluta 
til tey reyðu, men meirilutin er ikki 
eins greiður, og áður. Og megnar 
Lars Løkke Rasmussen at gera ein 
»Nyrup« – at hála so nógv sjálvan 
valdagin, kanska eisini við hjálp úr 
Føroyum, so er slagið ikki vunnið hjá 
Helle Thorning-Schmidt.

Í Føroyum hava bæði metingar og 
veljarakanningar peikað á tað sama, 
at konfrontatiónspartarnir í tjóðskap­
armálinum, Tjóðveldi og Samband 
standa til at vinna valið, sum tykist 
vunnið upp á forhond. Men tó so, sein­
astu veljarakanningarnar benda á, at 

valið kanska verður meira spennandi, 
enn roknað hevur verið við.

Formansskiftið í Javnaðarflokk­
inum tykist verða fallið í góða 
jørð millum javnaðarveljarar. Nið­
urgongdin hjá Javnaðarflokkinum 
í veljarakanningum var uttan iva 
grundarlagið undir framgongdini 
hjá Sambandsflokkinum. Tí er hugsa­
ndi, at um Javnaðarflokkurin gongur 
fram, so gongur Sambandsflokkurin 
aftur. Tað vísir eisini seinasta veljar­
akanningin, sum varð kunngjørd í 
Dimmalætting í gjár.

Munurin millum teir stóru flokk­
arnar er eisini tann, at meðan Tjóð­
veldi og Sambandsflokkurin hava 
fólkatingsmenn á listanum, so hava 
Fólkaflokkurin og Javnaðarflokkurin 

ongan fyrrverandi fólkatingsmann á 
listanum. Javnaðarflokkurin hevur 
soleiðis ongan profil, sum skal royna 
seg umaftur. Hinvegin hevur hann 
tveir nýggjar profilar, floksformann­
in, sum nú skal fyri fólksins dóm, og 
so Sjúrður Skaale, sum er fyrrverandi 
fólkatingsmaður fyri Tjóðveldi. Hetta 
kann í sjálvum sær draga atkvøður. 
Hinvegin er tað bara í 1998 og í 1979, at 
Javnaðarflokkurin í nýggjari tíð hev­
ur megnað at vinna eitt fólkatingsval 
við nýggjum profilum. So tað ber til.

Tað sama gjørdi Fólkaflokkurin í 
1984, tá hann fyri fyrstu ferð síðani 
1968 aftur fekk umboð á fólkating 
– tað var tá »Reyða kabinettið« hjá 
Jens Otto Krag fall.

Men so er tað jokarin Poul Mic­

helsen. Hann er borgarligur fullveld­
ismaður. Tað merkir, at hann dyrgir 
eftir fólkafloks- og tjóðveldisveljar 
arakanningunum, men geva vit hon­
um fyrimunin við óvissuni, sum er 

í slíkum kanningum, so kann hann 
fáa bæði tvey og trý prosent av at­
kvøðunum – og knógvar hann seg 
upp á fýra, so fær hann út við 1.000 
atkvøður. Býta vit tær javnt millum 
Tjóðveldi og Fólkaflokkin – og um 
undirtøkan millum Sambandsflokkin 
og Javnaðarflokkin flatar meira út, so 
kunnu vit fáa eitt rættiliga spennandi 
úrslit hóskvøldið í næstu viku.

So hóast favorittarnir framvegis 
eru eyðsýndir, so er kortini einki givið 
upp á forhond.

Jokarin Poul Michelsen 
kann avgera valið

– Eg havi eftir nærri um­
hugsan gjørt av at taka 
meg av listanum hjá Suður­
streymoyar Javnaðarfelag 
til løgtingsvalið.  Tað sigur 
Levi Mørk, býráðslimur í 
Havn. Beinleiðis orsøkin 
er skrivingin hjá honum á 
Facebook um atsóknina í 
Noreg 22. juli.  

– Tað er ikki ein dagur 
ella tími, har eg ikki hugsi 
um mína keðiligu skriving á 
Facebook i juli, um hvør stóð 
aftan fyri atsóknina i Nor­
eg. Hetta hevur tikið nógva 
orku, og mótbrekka hevur 
verið líka síðani. Bæði pol­
itisk og privat. Havi eisini 

m e r kt 

hoyrt frá folki, bæði i 
Javnðarflokkinum og øðr­
um flokkum, at eg ikki skal 
stilla upp til løgtingsvalið 
av mínari keðiligu skriving 
á Facebook. Tað er eisini 
væl skiljandi, men tá ið ein 
brennur fyri politikki, er tað 
ikki so lætt at geva uppat, 
tað liggur ikki til mín. Hóast 
eg havi roynt at berja meg 
uppaftur, má eg viðganga, 
at mótbrekkan er vorðin ov 
tung og strævin, sigur Levi 
Mørk.  

Suðurstreymoyar Javn­
aðarfelag hevur triðja upp­
stillingarfund í kvøld, og 
Levi Mørk ætlar sær ikki á 
fundin og boðar frá, at hann 
tekur seg av listanum.  

– Eg fari at prioritera 
mítt býráðsarbeiði fyri 
Javnaðarflokkin og fyri 
Tórshavnar kommunu, sum 
mær dámar stak, væl og har 
havi eg nógv upp á hjartað. 
Somuleidis havi eg nu meira 
stundir til familjuna og børn 
mini, sum hava brúk fyri 

mær, sigur Levi Mørk, 
sum ynskir øllum, 
sum eru stilla upp 
til løgtingsvalið og 
folkatingsvalið eitt 
gott val.

Facebook feldi 
aftur Levi Mørk

Einki avgjørt enn

Jólamann á fólkating

Tunnilin 
ein tikkandi 
bumba
Manne Næs
kjak á síðu 20

Heilsu­
fremjandi 
evni í 

Hóraldur Joensen
kjak á síðu 20

